COFNODION PWYLLGOR ARIANNOL CYNGOR CYMUNED DYFFRYN ARDUDWY A TALYBONT A GYNHALIWYD YN NEUADD GYMUNEDOL, DYFFRYN ARDUDWY AM 7.30 O’R GLOCH  07.01.25
1.1  YMDDIHEURIADAU
Cyng. Sion Ifor Williams,  John Ceri Evans, Denise Stone, Evan Owen, ar Cyng. Eryl Jones-Williams (Cyngor Gwynedd).    
1.2  PRESENNOL
Cyng. William Hooban (Cadeirydd), Nia Rees (Is-Gadeirydd), Sian Edwards, Jennifer Yuill, Deilwen Anderson, Edward Griffiths, Edward Williams, Beth Bailey. 
Fe groesawodd y Cadeirydd Mr. Mike Tibbetts i’r cyfarfod er mwyn trafod y pryderon oedd ganddo ynglyn a neuadd y pentref gyda’r Aelodau. Gofynodd Mr. Tibbetts a oedd y Cyngor yn fodlon i’r Grwp Adfywio ddod yn rhan o bwyllgor y neuadd bentref ar Cyngor yn aros fel Ymddiredolwyr. Cytunodd yr Aelodau i hyn ddigwydd a adolygu y drefn mewn blwyddyn. Cafwyd wybod bod y Grwp Adfywio yn awyddus i wella petha yn y neuadd bentref ac wedi ceisio am wahanol grantiau a wedi bod yn llwyddianus gyda un o Coleg Llandrillo Menai ag yn mynd i gael llyfrau chrome i’r neuadd ag hefyd wedi cael 4 potyn plannu a mae rhain wedi eu gosod yn maes parcio y neuadd. Cafwyd wybod faint oedd caffi y neuadd wedi ei gostio i bwyllgor y neuadd ag ei fod yn mynd i fod yn anodd i wahanu y trydan a.y.y.b o gyflenwad y neuadd. Cytunodd y Cyngor i gario ymlaen hefo’r cynlluniau ynglyn ar caffi.

1.3  COFNODION
Derbyniwyd cofnodion o gyfarfod Rhagfyr 3ydd 2024 fel rhai cywir.
1.4  MATERION YN CODI O’R COFNODION

‘Roedd dim materion yn codi o’r cofnodion.
1.5  MATERION YN CODI
A   Panel Cyfrifiad Annibynnol
Adroddodd y Clerc bod yn rhaid arwyddo ffurflen gan bob Cynghorydd ynglyn ar uchod eto eleni. Mae angen rhestru bob rheol sydd yn cael ei mabwysiadu yn cofnodion y Cyngor ag os bydd rheol taliadau ar gyfer costau yn cael ei mabwysiadu bydd angen i’r Cynghorwyr sydd DDIM am hawlio costau arwyddo ffurflen yn datgan hyn. Ar ol trafodaeth cytunwyd i fabwysiadu y rheol taliadau ar gyfer costau eto eleni  a cytunwyd bod pawb oedd eisiau hawlio costau yn gwneud hynny ond ei fod yn bwysig bod pawb yn ei anfon yn nol i’r Clerc ar ol ei cwblhau. O’r Aelodau oedd yn bresennol penderfynnodd 3 Cynghorydd i dderbyn yr lwfans a penderfynnodd 5 Cynghorydd i beidio a derbyn y lwfans,
B   Cynllun Cyllideb
Dosbarthwyd copiau o’r uchod yn dangos y gwahaniaethau yn y gwariant a oedd wedi cael ei wneud i fyny hyd at y 31ain o Ragfyr 2024 ers dechrau Ebrill 2024 a beth oedd wedi cael ei glustnodi yn y cynllun cyllideb hyd at diwedd mis Rhagfyr i bob aelod oedd yn bresennol. Adroddwyd bod £84,822.12 (a oedd yn cynnwys costau banc) wedi cael ei wario ers cychwyn y flwyddyn ariannol newydd a bod hyn yn  £36,311.69 o wariant yn fwy na oedd wedi cael ei glustnodi yn y gyllideb am y flwyddyn. Dywedodd y Trysorydd, heb y taliad terfynol ar gyfer datblygu'r maes parcio newydd a chost arwyddion newydd ar gyfer y maes parcio a'u codi yn cario drosodd i'r flwyddyn ariannol hon gan ddod i gyfanswm o £49,047.93, mae'r Cyngor ond wedi gwario £35,834.19 yn ystod y flwyddyn ariannol hon hyd at ddiwedd mis Rhagfyr sydd £12,678.24 yn llai o wariant nag a glustnodwyd yn y cynllun cyllideb .Aeth yr aelodau drwy y gwahaniaethau yn y gwariant a oedd wedi cael ei wneud a beth oedd i lawr ar y cynllun cyllideb fesul un. Cytunwyd i dderbyn yr uchod.

C   Polisi Asesiad Risg Ariannol y Cyngor
Dosbarthwyd copiau o’r uchod i bob aelod a oedd yn bresennol a gafodd bob eitem a oedd arno ei drafod arwahan. Penderfynwyd derbyn y polisi hwn. Cytunwyd i gynnwys y maes parcio newydd yn y polisi hwn unwaith bydd y gwaith wedi ei gwblhau. Cytunwyd i ychwanegu ffair nadolig y Cyngor ar orymdaith i’r gofrestr hwn.
D   Adolygu Cyflog y Clerc
Adroddwyd bod yr Aelodau wedi cytuno i roi y mater hwn ar yr agenda yn flynyddol adeg yma o’r flwyddyn. Ar ol trafodaeth cytunwyd i godi y cyflog £400. Cytunwyd yn hytrach na codi y cyflog i ychwanegu costau swyddfa a cytunwyd bod hyn yn £100 y mis gyda’r holl gostau eraill yn aros yr un peth.
E   Cyllideb y Cyngor am y flwyddyn 2025/26
Dosbarthodd y Trysorydd gopiau o gyfrifon y Cyngor i fyny at y 31ain o Ragfyr 2024 i bob aelod er mwyn iddynt gael gweld beth oedd y sefyllfa ariannol. Fe gafwyd trafodaeth ynlgyn ar mater uchod a penderfynwyd fod amcangyfrif o’r gwariant canlynol gan y Cyngor am y flwyddyn ariannol nesa - insiwrant y Cyngor £2,500, cyflog y Clerc £4,096, 

costau y Clerc £1,920, costau swyddfa £1,200, treth ar gyflog y Clerc £819.24, Cyfrifydd y Clerc £228, cyfieithydd £1,800, cyfraniadau £2,500, Ambiwlans Awyr Cymru £500, neuadd bentref £6,000, clwb snwcer £500, clwb peldroed £1,500, Cyfeillion yr Ysgol Gynradd £3,000, Cylch Meithrin y Gromlech £2,000, Crachod Dyffryn £1,000,  torri gwair y mynwentydd £3,500, torri gwair y llwybrau £2,500, torri gwair bob man arall £3,500, costau fynwent £3,500, trwsio offer parc chwarae newydd £5,000, biniau halen £300, digwyddiadau nadolig £5,000, meinciau £1,000, costau y Cyngor £200, Un Llais Cymru £350, hyfforddiant Cynghorwyr £500, amrywiol £1,000, llogi y neuadd bentref £750, cyfraniad i gadw toiled Talybont yn agor £4,000, archwiliad y parc chwarae £150, cynnal a chadw y potiau blodau yn Talybont £400, archwilwyr £650, potyn argyfwng £1,500, costau banc £150. ‘Roedd hyn yn gwneud cyfanswm o £63,513.24.

Wedi rhagweld byddai £8,550 yn amcangyfrif o incwm am y flwyddyn ariannol 2025/26  a £64,636.17 yn amcangyfrif faint fyddai yn y banc diwedd Mawrth yn gwneud cyfanswm o £73,186.17 i godi y precept o £50,000 i £55,000 i wneud yn siwr bod y Cyngor ddim yn mynd i drafferthion ariannol.
F   Precept y Cyngor am y flwyddyn 2024/25
Fe dderbyniwyd llythyr gan Gyngor Gwynedd ynglyn ar mater uchod.  Ar ol trafod y gyllideb a rhagweld beth fyddai gwariant y Cyngor am y flwyddyn ariannol nesa, penderfynwyd codi y precept  o £50,000 i £55,000. 
1.6   ADRODDIAD Y TRYSORYDD 

Adroddodd y Trysorydd bod £11,507.15 yn y banc, £55,549.89 yn y cyfrif wrth gefn.
Anfonebau angen eu talu ers y cyfarfod diwethaf 

Mrs Annwen Hughes     -  £273.06 (cyflog) + £163.65 costau = £436.71
Cyllid a Thollad                - £204.80  -  treth ar gyflog y Clerc 

Lloyd Forestry Products - £420.00 – 2 goeden nadolig

J. B. Pest Control             -   £65.00  -  gwaredu tyrchod yn y fynwent gyhoeddus 

Un Llais Cymru                -   £40.00   -  hyfforddiant Cynghorwr
Mr. William Hooban      -   £81.00   -  nwyddau ar gyfer Sul y Cofio

Mr. E. M. Griffiths          -   £39.65   -  post fix ar gyfer coeden nadolig yn y pentre

Derbyniadau ers y cyfarfod diwethaf 
Cyngor  Gwynedd  -  £529.25 -  ad-daliad am dorri gwair llwybrau cyhoeddus

Fe gafodd y taliadau uchod eu prosesu gan y Cyng. Nia Rees a wnaeth y Cyng. Jennifer Yuill gymeradwyo’r taliadau ag fe roddwyd ganiatad I’r Clerc/Trysorydd I’w talu ar lein neu drwy siec ar ddiwedd y cyfarfod.

Anfonebau wedi eu talu ers y cyfarfod diwethaf

Catrin Soraya Williams –  £167.85 – gwasanaeth cyfieithu

MATERION A DRAFODWYD AR OL Y PWYLLGOR CYLLID
CEISIADAU CYNLLUNIO

Newidiadau allanol a mewnol i dŷ Gradd 2*, gan gynnwys trosi adeiladau allanol yn llety atodol Bron y Foel Isaf, Dyffryn Ardudwy (NP5/58/LB316A)
Cefnogi y cais hwn.
Caniatâd Adeilad Rhestredig am newidiadau allanol a mewnol i dŷ Gradd 2*, gan gynnwys trosi adeiladau allanol yn llety atodol Bron y Foel Isaf, Dyffryn Ardudwy (NP5/58/LB316B)
Cefnogi y cais hwn.

Lleoli tŷ chwarae i blant o fewn cwrtil Adeilad Rhestredig a gosod ‘postyn gwenyn’ Taltreuddyn Fawr, Dyffryn Ardudwy (NP5/58/LB443N)  
Cefnogi y cais hwn.

Caniatâd Adeilad Rhestredig ar gyfer lleoli tŷ chwarae i blant o fewn cwrtil Adeilad Rhestredig a gosod ‘postyn gwenyn’ Taltreuddyn Fawr, Dyffryn Ardudwy (NP5/58/LB443P)  
Cefnogi y cais hwn.

Caniatâd Adeilad Rhestredig i osod paneli ffotofoltäig ar do'r tŷ Taltreuddyn Fawr, Dyffryn Ardudwy (NP5/58/LB443L)
Cefnogi y cais hwn.

Gosod paneli ffotofoltäig ar do'r tŷ Taltreuddyn Fawr, Dyffryn Ardudwy (NP5/58/LB443M), 

Cefnogi y cais hwn.

GOHEBIAETH 
Llywodraeth Cymru

Wedi derbyn llythyr gan yr uchod yn hysbysu y Cyngor mae y swm priodol o dan Adran 137(4)(a) o Ddeddf Llywodraeth Leol 1972, Gwariant Adran 137 y Terfyn ar gyfer 2025/26 fydd £11.10 yr etholwr.  Adroddodd y Clerc y rhif o diweddaraf o etholwyr sydd genni yw 1,211 ag felly mae gan y Cyngor hawl i gyfranu hyd at £13,090.91 i gyrff allanol.
Cyngor Gwynedd – Adran Priffyrdd
Adroddodd y Clerc ei bod wedi derbyn e-bost gan y Peiriannydd Cynorthwyol Bwrdeistrefol yn datgan ei fod wedi derbyn galwad ffôn gan y glanhawr sydd yn gofalu am ein toiledau yn Talybont ag ei fod wedi  adrodd iddo fod rhywun wedi gosod goleuadau Nadolig a wedi cysylltu’r goleuadau i’r panel trydan sydd yn y toiledau a bod hyn yn ddigwyddiad blynyddol. Hefyd bod rhywun wedi tynnu eu clo a gosod clo arall yn ei le ar ddrws y cwpwrdd ag oherwydd hyn nid oes yn bosib I’r glanhawr gael mynediad i’r cwpwrdd a bod trefniadau mewn lle I dynnu’r cloy ma 

a’i osod am un sydd yn gyffelyb i’r un oedd yno yn barod a bydd y clo a osodwyd heb ganiatad yn cael ei gadw ganddynt os byddai rhywun eisiau’r clo yn nol. 
Byddai yn ddiolchgar pe byddech yn trafod gyda’r Cyngor Cymuned (gan gymryd mai trefniadau’r Cyngor Cymuned yw hyn)
1. Pwy osododd y goleuadau a’i cysylltu i’r panel trydan. A ydynt yn Drydanwyr cymwysedig?
 
2. Bod y Cyngor Cymuned i’w wneud yn ymwybodol nad oes hawl gan neb i newid cloeau a ballu heb ganiatâd Cyngor Gwynedd.
 
3. Pa bryd gwnaethpwyd cytundeb, os oes un mewn lle, i hyn ddigwydd yn gyson? Beth yw’r amodau cafodd eu cytuno?
UNRHYW FATER ARALL
Cafwyd wybod bod angen J. B. Pest Control i ymweld ar fynwent unwaith yn rhagor i waredu tyrchod ag hefyd angen pridd ar rhai o’r beddi.
Cafwyd wybod bod y canllaw ar Bont Goch dros yr afon Ysgethin byth wedi cael ei drwsio.

